
Байгууллага Нийт Зардлын Эрсдэл болон уг эрсдэл нь бизнесийн үйл ажиллагаанд хэрхэн нөлөөлж буй талаар ойлголттой болох үүднээс даатгуулаагүй алдагдал буюу далд зардлыг тооцох арга боловсруулна уу. 
Ослын учруулах санхүүгийн хохирлыг ойлгож, түүнийг шинжлэх нь чухал юм. Учир нь ингэснээр албан ажилтай холбоотой замын хөдөлгөөний аюулгүй байдлын эдийн засгийн үндэслэлийг боловсруулж, замын хөдөлгөөний аюулгүй байдлын хөтөлбөрийн үр дүнг хянахад чухал үүрэгтэй.
Дараах зардлыг ойлгож, мөн хэмжиж байх шаардлагатай: 
· Даатгал 
· Даатгалын жилийн зардал.
· Даатгалын нэхэмжлэл гаргасан:
· Гуравдагч этгээдэд төлсөн зардал,
· Өөрийн хохирлыг барагдуулсан зардал
· Таны гаргасан нэхэмжлэлийн дагуу төлсөн суутгал/ илүүдэл дүн
· Даатгалд хамрагдаагүй ослоос үүдэлтэй хувийн хохирлоо барагдуулахад гарсан зардлын дүн.
· Мэдээлээгүй гэмтэлтэй холбоотой зардал.
· Түрээсийн тээврийн хэрэгслийн үйлчилгээ дуусахад гарах зардал.
· Даатгуулаагүй алдагдал
· Эдгээр “далд зардал” танай байгууллагын үйл ажиллагаанд тулгуурлах ч дараах агуулгыг хамарч болно. Тухайлбал:
· Ажил таслах.
· Нэр хүндээ алдах.
· Хүргэлт хоцроох.
· Үйлдвэрлэлийн үйл ажиллагаа хойшлох.
· Үйлчилгээний түвшний хэлэлцээр зөрчсөн торгууль.
· Ёс суртахуун алдах.
· Боловсон хүчний шилжилт хөдөлгөөн ихсэх.
· Осолтой холбоотой санхүүгийн үр дагаврыг бодитоор тооцохын тулд эдгээр даатгуулаагүй алдагдлын талаар барагцаатай байх хэрэгтэй. Нарийн тооцоо гаргахад хэцүү байдаг тул ихэвчлэн барагцаалсан үнэлгээ гардаг:
· Даатгуулаагүй алдагдлыг тооцох хамгийн энгийн арга бол мэдэж байгаа нэхэмжлэлийн зардлыг (нэхэмжлэл бүрийн дундаж зардал) тооцож, гарсан дүнг үржүүлэн осол бүрийн даатгуулаагүй алдагдлын дунджийг гаргана. Олон улсын алдагдал хянах хүрээлэнгийн мэдээлснээр, ослын зэрэглэлээс шалтгаалан даатгагчийн нэхэмжлэл бүрт төлсөн 1 евро бүрт 8-53 еврогийн даатгуулаагүй алдагдал ногддог байна. Уг тооцоог зөвтгөхөд бэрх тул 2-4 дахин үржүүлж өөрийн даатгуулаагүй алдагдлын хэмжээг тооцох боломжтой.
· Даатгуулаагүй алдагдлыг тооцохдоо байгууллагаас даатгуулаагүй тээврийн хэрэгслийг (түрээсийн, ажилтны хувийн эзэмшлийн) оролцуулах нь чухал бөгөөд шууд зардал гарахгүй боловч даатгуулаагүй алдагдал байсаар байна. 
· Бизнесийн нөлөөлөл 
· Осол тус бүрийн дундаж зардлыг гаргаж, осол тус бүртэй холбогдох даатгуулаагүй алдагдлын барагцаалсан дүнг тооцсоны дараа эрсдэлийн нийт зардал гарна.  Үүнийг хэтийн төлөвийн үүднээс авч үзвэл, бүтээгдэхүүн үйлчилгээний ашиг орлогыг ашиглан эрсдэлийн нийт зардлыг нөхөхийн тулд хэчнээн хэмжээний орлого олох ёстойг тооцож гаргах юм. Доорх жишээг харна уу. 
· Нэхэмжлэлийн дундаж зардал: 1,500 евро
· Даатгуулаагүй алдагдал (3 дахин үржүүлнэ): 1,500 евро* 3 = 4,500 евро
· Жилд гарах нийт ослын тоо (түрээсийн, эзэмшлийн зэрэг БҮХ тээврийн хэрэгсэл): 250
· Эрсдэлийн нийт зардал: 250 * 4,500 евро = 1,125,000 евро
· Бүтээгдэхүүн үйлчилгээний ашиг орлого: 10%
· Эрсдэлийн нийт зардлыг нөхөхийн тулд олох нийт орлого: 10 * 1,125,000 евро = 11,250,000 евро
· Тайлбар – эдгээр тоо нь зөвхөн осолтой холбоотой даатгуулаагүй алдагдалд суурилсан тул авто бааз ажиллуулахтай холбоотой даатгалын зардлаас тусдаа юм. 
· Эрсдэлийн нийт зардлыг нөхөхөд шаардлагатай орлогын хэмжээг мэдсэнээр ямар хэмжээний бүтээгдэхүүн/ үйлчилгээг борлуулах эсвэл хүргэж байж энэ хэмжээний орлого олохоо тооцоолох боломжтой болно. 
· Ослын зардлыг нөхөхийн тулд жилд борлуулах бүтээгдэхүүн үйлчилгээний хэмжээг мэдэх нь замын хөдөлгөөний аюулгүй байдлын хөтөлбөрийн хөрөнгө оруулалтыг дэмжихэд тустай. Замын хөдөлгөөний аюулгүй ажиллагааны гүйцэтгэлээ хөгжүүлэх нь илүү их бүтээгдэхүүн үйлчилгээг тээврийн хэрэгслийн осолтой холбоотой даатгуулаагүй алдагдал руу бус ашиг орлого руу оруулна гэсэн үг юм. 

